Հ Ի Մ Ն Ա Վ Ո Ր Ո Ւ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Իրավական ակտի անհրաժեշտությունը (նպատակը).
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին Հայաստանի Հանրապետության կառավարության որոշման նախագիծը բխում է «Հայաստանի Հանրապետության Վարչապետի գավաթ» սեղանի թենիսի, «Հայաստանի Հանրապետության Վարչապետի գավաթ» խճուղավազքի, «Հայաստանի Հանրապետության Վարչապետի գավաթ» խճուղային հեծանվավազքի սիրողական մրցաշարերի և Հայաստանի Հանրապետության Վարչապետի հովանու ներքո ուժային կառույցների միջև ռազմամարզական խաղերի այսուհետ՝ Մրցաշարերը անցկացնելու նպատակով հավելյալ գումար տրամադրելու անհրաժեշտությունից
Ընթացիկ իրավիճակը և խնդիրները.
Անցկացվել են «ՀՀ Վարչապետի գավաթ» խորագիրը կրող թվով 6 մարզական մասսայական միջոցառումներ, որին մասնակցել են հանրության տարբեր տարիքային խմբերի ներկայացուցիչներ (դպրոցահասակ երեխաներ, 18-40 տարեկան տղամարդիկ և կանայք, 41 և բարձր տարիքի տղամարդիկ և կանայք, ուժային կառույցների ներկայացուցիչներ):
Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարության խնդիրն է սիրողական մրցաշարերի անցկացում, մասնակիցների թվաքանակի աճ՝ ընդգրկելով հանրության տարբեր խմբերի ներկայացուցիչների:
Մրցաշարերի անցկացման համար նախատեսվող հավելյալ գումարների փոփոխությունները հնարավորություն կտան խթանել զանգվածային մարզական միջոցառումներին աշակերտների, սիրողական և գործող մարզիկների, ուժային կառույցների ներկայացուցիչների հետագա մասնակցության ապահովումը:

Կարգավորման նպատակը և բնույթը.
Վերոնշյալ մրցաշարերի կազմակերպման և իրականացման նպատակով նախատեսվող հավելյալ գումարները հնարավորություն կտան պատշաճ կերպով իրականացնելու մարզական ծրագրերը (համաձայն ՀՀ վարչապետի հանձնարարականի) :
[bookmark: _GoBack]      Անհրաժեշտություն է առաջացել ՀՀ կառավարության պահուստային ֆոնդից 64428.1 հազար դրամը ուղղել ՀՀ կրթության, գիտության, մշակույթի և սպորտի նախարարության «1163 «Մասսայական սպորտ» ծրագրի 11018 «Հայաստանի Հանրապետության Վարչապետի գավաթ» սիրողական խճուղային հեծանվավազքի մրցաշարի անցկացում միջոցառումանը՝ 14829.3 հազար դրամ, 11019  «Հայաստանի Հանրապետության Վարչապետի գավաթ» սիրողական խճուղավազքի մրցաշարի անցկացում միջոցառումանը՝ 7802.0 հազար դրամ, 11021 «Հայաստանի Հանրապետության Վարչապետի գավաթ» սիրողական սեղանի թենիսի մրցաշարի անցկացում միջոցառումանը՝ 23734.0 հազար դրամ, 11024 Ռազմակիրառական  մարզաձևերի  մասսայականացում, ֆիզիկական  պատրաստականության  դերի  ու  նշանակության բարձրացում,  ինչպես  նաև  կառույցների  միջև  մարզական առողջ  մթնոլորտի  ստեղծում միջոցառումանը՝ 18602.8 հազար դրամ: 

Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության աշխատակիցները: 
  
Իրավական ակտի կիրարկման դեպքում ակնկալվող արդյունքը. 
Մրցաշարերի անցկացման արդյունքում ակնկալվում է ֆիզիկապես ամուր և առողջ սերնդի դաստիարակություն, ֆիզիկական կուլտուրայով և սպորտով զբաղվողների քանակի էական աճ, բնակչության կենցաղում ակտիվ հանգիստ և առողջ ապրելակերպ վարող անձանց թվաքանակի աճ ֆիզկուլտուրային-առողջարարական և զանգվածային մարզական ծրագրերի անցկացման խթանում և բարելավում՝ բնակչության լայն շերտերի ընդգրկման միջոցով: Հավելյալ գումարներով նախատեսվում է անցկացնել երկու Մրցաշար: Կձևևափոխվի Մրցաշարը և կանցկացվի դպրոցահասակ երեխաների համար (երկու օր տևողությամբ՝ գիշերակացով): Հավելյալ կանցկացվեն համայնքային և մարզային փուլեր,  մասնակից դպրոցներին կտրամադրվեն թենիսի սեղաններ, երկու տարիքային խմբերի 1-ից 3-րդ տեղերը գրաված դպրոցները, ֆիզկուլտուրայի ուսուցիչները և թիմերի անդամներին կտրամադրվեն դրամական պարգևներ: Մրցաշարերի բոլոր հաղթողներին՝ խորհդանիշով հատուկ գավաթներ և մեդալներ, ավագ տարիքի մասնակիցներին (կին և տղամարդ)՝ դրամական պարգև: 

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
2023 թվականի դեկտեմբերի 7-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ: 
2023 թվականի դեկտեմբերի 7-ի «ՀՀ ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունը և ռազմավարության  գործողությունների պլանը հաստատելու մասին» ՀՀ կառավարության № 2145-Լ որոշման հավելված N 2-ի Մասնավոր նպատակ 1.3-ի  Գործողություն 1:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:
